
ANNOTATSIYA: Insonning rivojlanishini, ijtimoiylashishi, individning shaxs boʼlib 

shakllanishi muloqotsiz amalga oshmaydi. Muloqot shaxslararo munosabatlar uchun oʼziga xos 

ehtiyoj sifatida suv va havodek ahamiyatga ega. Maqolada tarbiyachi nutqida muloqot v nutqiy 

odob-axloqning ahamiyati haqida so‘z boradi. 
 

Kalit so‘zlar: nutq, muloqot, nutqiy etiket, tarbiyachi nutqi, intonatsiya, aniqlik, soflik. 

 

Muloqotni insonlar oʼrtasida birgalikdagi faoliyat ehtiyojlaridan kelib chiqib, rivojlanishining 

koʼp qirrali jarayoni sifatida baholash mumkin Uning asosiy vazifasi axborot ayriboshlash ekan, 

bunda munosabatning kommunikativ jihati hisobga olinadi. Insonlar nutqiy muloqotga 

kirishishda dastavval tildan foydalanadilar.  

“Muloqotning yana bir jihati munosabatga kirishuvchilarning oʼzaro birgalikdagi harakati – nutq 

jarayonida faqat soʼzlar bilan emas, balki harakatlar bilan ham ayirboshlashdan iborat. Masalan, 

munosabatga kirishar ekanmiz, u bizni qoniqtirsa, imo-ishora bilan muloqotda boʼlamiz. 

Munosabatning keyingi jihati muloqotga kirishuvchilarning bir-birlarini idrok eta olishlaridir. 

Masalan, biz bir kishi bilan muloqotga kirishishdan avval uni hurmat qilib yoki mensimasdan 

munosabatda boʼlishimiz mumkin. Bundan koʼrinib turibdiki, muloqot – bu insonlarning 

hamkorlikdagi faoliyatiga boʼlgan ehtiyoji boʼlib, munosabatlar, oʼzaro taʼsirlar, maʼlumot 

hamda axborot almashishga doir ularning birgalikdagi faoliyatidir. Demak, muloqot birgalikdagi 

harakat extiyojlaridan kelib chikadigan, aloqa almashish, bir-biriga taʼsir etish, boshqalarni 

tushinish, odamlar oʼrtasida kontakt oʼrnatish va rivojlantirish jarayoni. Muloqot barcha tirik 

jonzotlarga xosdir. Masalan, hayvonlarda boshqa tirik jonzotni maʼlum harakatga chorlash, u 

yoki bu harakatni amalga oshirmaslik kerakligi haqidagi ogohlantirish muloqot maqsadi boʼlib 

xizmat qiladi. Yoki ona oʼz tovushi yoxud harakati bilan bolasini xavfdan ogoh etishi mumkin. 

Аmmo muloqot insonlar orasida eng takomillashgan darajaga ega boʼladi va, albatta, bu jarayon 

nutq vositasida anglanadi. Nutq – inson psixik kamolotining, shaxs sifatida shakllanishining 

qudratli omilidir. 

Tarbiyachi faoloyatida ham nutq, muloqot alohida o‘ringa ega. Chunki trbiyaachi va 

tarbiyalanuvchi orasida nutqiy muloqot asosiy o‘rin egallaydi. Shu bois tarbiyachi nutqiga bir 

qancha talablar qo‘yiladi. Har bir tarbiyachi-pedagog nutqiga qo‘yilgan talablarni juda yaxshi 

bilgan holda o‘z nutqidagi kamchiliklarni bartaraf etib borishi kerak. Nutqiy etiket qoidalari ham 

borki, ular tarbiyachining nafaqat bolalar bilan, balki ota-onalar bilan ham muloqotida asosiy 

o‘rin egallaydi. Tarbiyachi nutqiga qo‘yiladigan asosiy talablar quyidagilardan iborat bo‘ladi: 

1. Nutqning fonetik jihatdan to‘g‘riligi. Agar tarbiyachining nutqi aniq bo‘lsa, jumlalarni, 

so‘zlarni va har bir tovushni aniq talaffuz etsa, bolalar ona tilining tovush tomonini 

muvaffaqiyatli o‘zlashtira oladilar.  

2. Кo‘р hollarda, ayrim tarbiyachilar tovushlarni noaniq talaffuz etadilar, so‘zning tarkibidagi 

ayrim tovushlarni tushirib ketadilar, tovushlar o‘rnini almashtiradilar. 

2. Adabiy til normalariga muvofiq to‘g‘ri talaffuz. Tarbiyachi adabiy til normalariga amal 

qilishi, o‘z nutqida turli mahalliy so‘z-larni ishlatmasligi, so‘z urg‘ulariga to‘g‘ri ishlatishi 

lozim. 

3. Nutqning intonatsion-ifodaviy vositalaridan to‘g‘ri foydalanish. Nutqda fikrlar, his-

tuyg‘ularni aniq ifoda etish lozim. Bunga faqat so‘zlar yordamidagina emas, balki nurqning 

intonatsion-ifodaviy vositalaridan: ovoz kuchi, temp, to‘xtam, ritm, urg‘u va hokazolardan 

ifoydalanish orqali erishiladi. Tarbiyachining she’r, ertak va hikoyalar o‘qib berayotganda 

ushbu vositalardan o‘rinli foydalanishi bolalar asar mazmunini yaxshi tushunib olishlari va 

ona tilining go‘zalligini his etishlariga yordam beradi. Tarbiyachining bir xil ohangdagi nutqi 

kichkintoylarni zerik-tiradi, asar mazmuniga bo‘lgan qiziqishini susaytiradi. Bunday nutqni 

eshitishdan zerikkan bola boshqa narsalarga chalg‘iydi. songra tarbiyachining nutqiga 

butunlay quloq salmay qo‘yadi. 

4. Tarbiyachi nutqining jo‘shqin, intonaiciyaga boy bo‘lishi. 

Shoshilib gapirish so‘zlar tarkibidagi tovushlarni noaniq talaffuz etilishiga sabab bo‘ladi. 

Shuning uchun bolalar bilan nutqiy muloqotda bo‘lganda shoshilmasdan, o‘rtacha  tempda 

(tezlikda) gapirish kerak. Bunday tempda gapirish nutqning aniq bo‘lishini ta’minlaydi, 

aksincha, tez temp nutqning buzilishiga sabab bo‘ladi, uni idrok qilishni qiyinlashtiradi. 

Tarbiyachi ovozdan to‘g‘ri foydalanishi lozim. Haddan tash-qari baland gapirish bolalarni 

charchatadi. Agar ovoz past va kuchsiz bo‘lsa, bolalar mashg‘ulotda zerikadilar.  

5. Tarbiyachi nutqining aniq, oddiy bo‘lishi, fikrlar izchillik bilan bir-biriga bog‘lanib, 

tushunarli ifodalanishi. Bolalar tarbiyachidan, kattalardan tovush va so‘zlarni to‘g‘i talaffuz 

etishni o‘rganibgina qolmasdan, balki tinglagan ertak va hikoyalarining mazmunini aniq, 

qiziqarli tarzda qayta hikoya qila olishga, tevarak-atrofni kuzatish natijasida olgan 

taassurotlarini so‘zlab berishga, o‘z fikrlarini ketma-ketlik bilan bayon etishga, xulosalar 

qilishga ham o‘rganadilar. 

 

Nutqda bildiriladigan mazmunni bolalarga tushunarli, qiziqarli. bog‘langan holda yetkaza 

olish tarbiyachi nutqining zaruriy xususiyatlaridan hisoblanadi. 

Tarbiyachi fikrini ketma-ketlik bilan bayon etishi, o‘z nutqini tushinarsiz so‘zlar, murakkab 

va uzun jumlalar bilan qalashiirib tashilamasligi kerak. Agar tarbiyachining nutqi qisqa 

jumlalardan iborat bo‘lsa, uni bolalar oson o‘zlashtiradilar. Aksincha, nutqdagi jumlalar 

uzundan uzoq bo‘lsa. nutuqning mazmunini tushunib olish juda qiyin bo‘ladi. 

Tarbiyachi o‘z lug‘atini, uning grammatik tomonini badiiy, ilmiy maxsus va boshqa 

adabiyotlarni doimiy ravishda o‘qib borish bilan boyitadi va takomillashtiradi. Biroq tarbiyachi 

adabiyotlarni o‘qish jarayonida uning mazmuniga, yangi so‘zlarga ahamiyat beribgina 

qolmasdan, balki muallifning asar mazmunini ochish tilning qaysi vositalaridan 

foydalanganligiga, qaysi so‘z va grammatik shakllarni ishlatganligiga, materialni qay darajada 

bayon etganligiga ham etiborni qaratishi kerak. 

Shunday qilib, nutqiy muloqot etiketi tarbiyachi faoliyatida asosiy o‘rin egallaydi. Tarbivachi 

nutqidagi so‘zlar aniq tanlansa, jumlalar grammatik tomondan to‘g‘ri bo‘lsa, undagi fikrlar 

oddiy, aniq, ravshan bo‘lsa, izchil ketma-ketlikda bayon etilsa, bolalarning yoshi va psixik 

xususiyatlari hisobga olinsa, bunday nutq bolalar tomonidan osonlik bilan idrok qilinadi va ular 

uchun tushunarli bo‘ladi. 

